
გუნდი -  ფენიქსი
II რაუნდი - მხატვრული კითხვა
აირჩიეთ ერთი ნაწარმოები (პოეტური ან/და პროზაული), 
წარმოადგინეთ შერჩეული ნაწარმოები მხატვრული კითხვის საშუალებით.
 
1. მზე და ღრუბელი 

ცხრათვალა მზე ცხრათვალიან ცეცხლის ეტლში იჯდა, ზეცა-ზეცა დაბრძანდე-
ბოდა და დედამიწას თაკარა სხივებს აფრქვევდა.
ღრუბელი კი ჭექა-ქუხილის გუნებაზე იყო და ძაღლივით იღრინებოდა:
— აი, შე უჭკუოვ, შენა! ფანტე, ფანტე ეგრე სხივები! როცა გამოგელევა, დავინა-
ხავ ერთი მერე რაღას იზამ!
რქაწითლის მტევნები დედის რძესავით იწოვდნენ მზის მხურვალებას და ღუ-
ოდნენ, იმკრახებოდნენ. ქვეყანაზე არ იყო ისეთი ბალახი, ობობა, ყვავილი თუ წყლის
წვეთი, თავის წილ მზის სხივს ხარბად რომ არ დასწაფებოდა.
— გააქურდინე ეგრე სუყველას თავი, გააქურდინე! ცხრავე თვალი რომ და-
გიდგება, ნახავ, რითაც გადაგიხდიან. — შავად იგრაგნებოდა ღრუბელი.
ჩახჩახა მზე კი აინუნშიაც არ იგდებდა არეული ღრუბლის ბუზღუნს და ყოველ
სულიერსა თუ უგულოს გულუხვად ჰფენდა თავის მცხუნვარე სხივებს.
საღამოთი მზემ სულ თითო-თითოდ დათვალა და არც ერთი სხივი არ აკლდა.
ამის დამნახავი ღრუბელი ძირს სეტყვად წამოვიდა. სხივაკრეფილი მზე კი არხეინად
ჩაყურყუმელავდა ზღვაში.





2.       გაზაფხულია, გაზაფხული!

მე პატარა ნაკადული ვარ, მივრბივარ, მივრაკრაკებ, მივჩუხჩუხებ, გამიშვი, თოვლო, რა გინდა, რომ ჩამალულხარ ჩრდილებში და გამაგრებულხარ ჩემს გზაზე.
ხომ ხედავ, მზე როგორ იცინის, ხომ ხედავ, როგორ ალერსით მაფრქვევს მცხუნვარე სხივებს.
განა ვერ ხედავ, რომ ამოიფეთქა მწვანე ბალახი, ვერ ხედავ, ფერდობზე რამდენი ლურჯთვალა ია და ენძელა ამოსულა?!
გახედე ბაღს, როგორ საამურად აყვავებულა ალუჩა და ნუში! ხედავ, ფრინველები მოფრინავენ შორი ქვეყნებიდან! ხომ გესმის მათი მხიარული ჟრიამული და ძახილი, ეს იმის ნიშანია, რომ გაზაფხულდა. ხომ ხედავ, როგორ იშლება ხეზე კოკორი და იშმუშნება მიწაში გამოღვიძებული ჭიაღუა! მალე ამწვანებული ტყეც აშრიალდება.
თოვლო, ჩამომეცალე გზიდან! გაზაფხულია, გაზაფხული! ყველაფერი გაიღვიძებს ზამთრის ძილისაგან და გამოცოცხლდება...














3.           გაზაფხულის დილა            
               გოდერძი  ჩოხელი

მე რომ ვიყო გაზაფხულის დილა
და უბეში მთის ნიავი მეჯდეს,
მოვიდოდი სუყველასთან ფრთხილად
და ამ ნიავს მოგისვამდით გვერდზე.

მე რომ ვიყო შემოდგომის ქარი,
აქეთ-იქით რომ ატოკებს ხეებს,
ვიქნებოდი, ვიქნებოდი წყნარი,
რომ მეფიქრა სიყვარულით თქვენზე.

მე რომ ვიყო შავ სიკვდილის ცელი,
სუყველას რომ განურჩევლად ცელავს,
გავლღვებოდი, რომ არ ვიყო მჭრელი,
ჩაგივლიდით, ჩაგივლიდით ყველას.

და იცოდეთ, შევასრულებ ნატვრას, 
მე გავხდები გაზაფხულის დილა...




